
烟花炮竹将我引入除夕春晚，酒香家宴绊住了我的腿脚。红烛的摇曳迷住了我的视线，全家聚喜乐无限使我不觉醉迷，伴父母守岁泡汤变成了黄粱美梦。愿君除夕醉酒贵妃当！以下是为您整理的《202_除夕快乐的祝福诗句》，供大家赏阅。　　>【篇一】　　《除夜》...

　　>【篇一】
　　《除夜》
　　唐•来鹄
　　事关休戚已成空，万里相思一夜中。
　　愁到晓鸡声绝后，又将憔悴见春风。
　　>【篇二】
　　《元日》
　　宋•王安石
　　爆竹声中一岁除，春风送暖入屠苏。
　　千门万户瞳瞳日，总把新桃换旧符。
　　《除夜》
　　唐•白居易
　　薄晚支颐坐，中宵枕臂眠。
　　一从身去国，再见日周天。
　　老度江南岁，春抛渭北田。
　　浔阳来早晚，明日是三年。
　　>【篇三】
　　《除夜》
　　唐•白居易
　　岁暮纷多思，天涯渺未归。
　　老添新甲子，病减旧容辉。
　　乡国仍留念，功名已息机。
　　明朝四十九，应转悟前非。
　　>【篇四】
　　《除夜》诗句
　　唐•曹松
　　残腊即又尽，东风应渐闻。
　　一宵犹几许，两岁欲平分。
　　燎暗倾时斗，春通绽处芬。
　　明朝遥捧酒，先合祝尧君。
　　>【篇五】
　　《除夜有怀》
　　唐•杜审言
　　故节当歌守，新年把烛迎。
　　冬氛恋虬箭，春色候鸡鸣。
　　兴尽闻壶覆，宵阑见斗横。
　　还将万亿寿，更谒九重城。
　　>【篇六】
　　《江外除夜》
　　唐•曹松
　　千门庭燎照楼台，总为年光急急催。
　　半夜腊因风卷去，五更春被角吹来。
　　宁无好鸟思花发，应有游鱼待冻开。
　　不是多岐渐平稳，谁能呼酒祝昭回。
　　>【篇七】
　　《除夜》
　　唐•成彦雄
　　铜龙看却送春来，莫惜颠狂酒百杯。
　　吟鬓就中专拟白，那堪更被二更催。
　　>【篇八】
　　《除夜》
　　唐•方干
　　玉漏斯须即达晨，四时吹转任风轮。
　　寒灯短烬方烧腊，画角残声已报春。
　　明日便为经岁客，昨朝犹是少年人。
　　新正定数随年减，浮世惟应百遍新。
　　>【篇九】
　　《除夜作》
　　唐•高适
　　旅馆寒灯独不眠，客心何事转凄然。
　　故乡今夜思千里，愁鬓明朝又一年。

